
                                                                                           Тұрақты комиссияның 
қаулысы
Атқарушы органдардың кәсіп-керлік субъектілерімен Астана қаласында азық-түліктік қауіп-сіздікті қамтамасыз етудегі өзара қарым-қатынасы туралы 


Ауыл шаруашылық басқармасы басшысының м.а. Г.Т. Ермолдинаның «Атқарушы органдардың кәсіпкерлік субъектілерімен Астана қаласында азық-түліктік қауіпсіздікті қамтамасыз етудегі өзара қарым-қатынасы туралы» ақпаратын тыңдап және талқылап, қалалық мәслихаттың тұрақты комиссиясы қалада астананың азық-түлік қауіпсіздігін қамтамасыз ету және Астана қаласының маңында азық-түлік белдеуін қалыптастыру бойынша жұмыстар жүргізіліп жатқанын атап өтеді.


Қаланың азық-түлікпен қамтамасыз етілу деңгейі мен жалпы тұтыну көлемін анықтау үшін Астана қаласын әлеуметтік-маңызды азық-түлік тауарларымен жабдықтаушылар мен аталған өнімнің өндірушілерін есепке алумен жабдықтау Картасы әзірленген.


Елбасының Астана қаласының маңында азық-түлік белдеуін дамыту жөніндегі тапсырмасын орындау үшін Ақмола облысы әкімдігімен тығыз өзара іс-қимыл арқылы белсенді жұмыс жүргізілуде.


2012 жылы бірлескен қаулы мен Астана қаласының маңындағы азық-түлік белдеуін дамыту жөніндегі ісшаралар жоспары бекітілген. Ағымдағы жылы Ақмола облысының ауыл шаруашылық тауарларын өндірушілерінің, сауда және қайта өңдеу кәсіпорындарының, астананың мемлекеттік және мемлекеттік сыңайлы құрылымдарының қатысуымен Астана қаласының маңында азық-түлік белдеуін дамыту бойынша бірлескен кеңестер өткізілді. «КазАгро» ҰБХ» АҚ бірлесіп «Тауар өткізуші жүйе» IT өнімін ендіру мәселесі қарастырылуда.


«Казагро» холдингі Астана маңындағы азық-түлік белдеуін дамыту үшін 33,8 млрд.теңге сомасына 61 жобаны қаржыландырды, оның ішінде 56 өндіріс нысандары пайдалануға енгізілген және астаналық нарықты өніммен қамтамасыз етеді.

Азық-түлікті сақтау бойынша жобаларды іске асыруға жәрдем көрсету және қолдау жөніндегі ісшаралар жүзеге асырылуда. Жалпы сақтау көлемі 24000 тонна 3 көкөніс қоймасы құрылыс сатысында және жалпы сақтау көлемі 13800 тонна 3 көкөніс қоймасының құрылысы жобалануда. Азық-түлік белдеуінің ауыл шаруашылық тауар өндірушілеріне қаланың ішкі нарығына кедергісіз кіру қамтамасыз етілген, азық-түліктердің жергілікті өндірушілеріне ретро-бонустар және азық-түлік белдеуінің тауар өндірушілеріне арналған сауда нысандарында басқа қосымша алымдар алынып тасталды. Астананың тауар өндірушілеріне жер учаскесін беру мен өндірістік инфрақұрылымды жүргізуден бастап өндірілетін өнімді өткізуге дейін жан-жақты көмек пен қолдау көрсетіледі. 6 кәсіпорынға инженерлік коммуникациялар мен жолдарды қайта құру жүзеге асырылған, 5 кәсіпорынға өндірісті кеңейту үшін жер учаскелері бөлінді. «Бизнестің жол картасы 2020» бағдарламасының аясында азық-түлік өндірісі саласындағы 15 кәсіпорынға қолдау көрсетілді.

Сауда және өндіруші кәсіпорындарды, астананың мемлекеттік және мемлекеттік сыңайлы құрылымдарын өндірілген өніммен таныстыру және тауар өндірушілермен өзара іс-қимылды орнату мақсатында, астана нарығында азық-түлік белдеуі аумағында өндірілген өнімнің үлесін ұлғайтуға жол берген Ақмола облысының тауар өндірушілерінің көрмесі өткізілді.

Осы уақытта Астана қаласының жеке өндірісі ұн, нан және макаронды өнімдердің қажеттілігін толығымен өтейді, ол азық-түлік өнімдерін тұтынудың жалпы көлемінің 13 пайызын құрайды. Азық-түлік белдеуі аймағының жеткізілімдері есебінен Астана қаласы халқының қажеттіліктері өтеледі: ет – 43 пайыз, оның ішінде сиыр еті 53, сүт және сүт өнімдері – 38, тауық жұмыртқасы – 97, картоп – 77, көкөністер – 32 пайыз.

Астана қаласында әлеуметтік маңызды тауарлар жеткізіліміне талдау жүргізу жүзеге асырылады. 2012 жылы жеке өндіріс және азық-түлік белдеуі аймағының жеткізілімдерімен қамтамасыз ету қала тұрғындарының жалпы өнімді тұтыну көлемінің 48 пайызын құрады, оның ішінде 35 пайыз – азық-түлік белдеуі аймағының жеткізілімдері және 13 пайызы – жеке өндіріс тауарлары, бұл азық-түлік белдеуінің шекарасынан сыртқы әкелім үлесін 2011 жылда 72 пайыздан 2012 жылы 52 пайызға дейін төмендетуге жол берді.

Баға белгілеу мәселесі азық-түлік қауіпсіздігін қамтамасыз етудің айтарлықтай маңызды факторы болып табылады. Ағымдағы жылдың 1 тамыз жағдайы бойынша Астана қаласы бойынша құнсызданудың жалпы деңгейі 101,5 пайызды құрады, оның ішінде азық-түлік тауарларына – 100,9 пайыз.

Ауыл шаруашылық басқармасының Мемлекеттік санитарлы-эпидемиологиялық қадағалау комитетінің Астана қаласы бойынша департаментімен бірлесіп жүргізген бағалар мониторингінің нәтижелері бойынша, фитобақылау зертханасы азық-түліктердің жеке түрлеріне бағалардың төмендеуін бақылауда. Әсіресе көкөністер – 5,3 пайызға, өсімдік майы- 1,7, жарма – 1,6, тауық жұмыртқасы – 11,1 пайызға төмендеген.


Астананы азық-түлік қауіпсіздігімен қамтамасыз ету мақсатында Мемлекеттік санитарлы-эпидемиологиялық қадағалау комитетінің Астана қаласы бойынша департаменті сауда орындарында, сондай-ақ азық-түлік өндірісінің кәсіпорындарында тәуекел аймағын анықтау, әсер ету шараларын уақтылы қолдану үшін азық-түлік өнімінің сапасына тұрақты мониторинг жүргізеді. Сүт және құс өнімдері ерекше бақылауда.

Азық-түлік қауіпсіздігін қамтамасыз етуге мекемеаралық өзара іс-қимыл үшін мемлекеттік санитарлы-эпидимиологиялық, ветеринарлық және фитосанитарлық қызметтер «Астана қаласындағы азық-түлік өнімінің қауіпсіздігі жөніндегі 2013 жылға арналған мекемеаралық кешенді жоспар» әзірледі. 


Қаланың азық-түлік кәсіпорындарының басшылары мен жұмыскерлерінің білім деңгейлерін арттыру мақсатында азық-түлік өнімдерінің қауіпсіздігі мәселелері бойынша 9 семинар өткізілді, бұқаралық ақпарат құралдарында 27 сөз сөйлеулер ұйымдастырылды, 12 мақала шығарылды.

Сонымен қатар, астананы азық-түлік қауіпсіздігімен қамтамасыз ету бойынша қабылданып жатқан шараларға қарамастан, қалалық мәслихаттың тұрақты комиссиясы шешілмеген мәселелер орын алып жатқанын атап өтеді. Атап айтқанда, қалада жеміс-жидек өнімін сақтау үшін көкөніс қоймаларының жетіспеушілігі сезіледі, өнімді өндіру, сақтау, қайта өндіру және өткізу бойынша инфрақұрылым нысандарының даму мәселелері (электрмен жабдықтау, кәріз, жолдар, жобалы-сметалық құжаттама әзірлеу, сумен жабдықтау және басқалары) толық көлемде шешілмейді.

Тауар өндірушілердің сапасыз тауарларды іске асыру жағдайлары орын алып жатыр. Жүргізілетін бағалар мониторингі кейбір азық-түлік өнімдеріне бағалардың төмендеуін реттеуге жол бермейді. Әлеуметтік маңызды азық-түлік тауарларына бағалардың өсуіне рұқсат етіледі. 


Қалада сауда –логистикалық жүйе дамымаған, ол әрекет етуші логистикалық компаниялар қызметтерінің жоғары құнына, аралық буындардың ұлғаюына әкеп соғады.

Жоғарыда баяндалғанның негізінде, қалалық мәслихаттың бюджет, экономика, өнеркәсіп және кәсіпкерлік мәселелері жөніндегі тұрақты комиссиясы ҚАУЛЫ ЕТЕДІ:


1. Ауыл шаруашылық басқармасының «Атқарушы органдардың кәсіпкерлік субъектілерімен Астана қаласында азық-түліктік қауіпсіздікті қамтамасыз етудегі өзара қарым-қатынасы туралы» ақпараты назарға алынсын.

2. Ауыл шаруашылық басқармасына:

- астананың азық-түлік қауіпсіздігі мақсатында мемлекеттік бағдарламаларды іске асыру үшін тартымды шарттар жасау, ауыл шаруашылық өнімін жеткізуге, олардың сапасына тиісті назар бөле отырып бақылауды күшейту;
- Астана қаласының маңыңдағы азық-түлік белдеуінің тауар өндірушілері-қатысушыларына астананың азық-түлік нарығына кіруді қамтамасыз ету бөлігінде сауда кәсіпорындары мен ұйымдары қызметтерінің мониторингін үйлестіру және жүзеге асыру бойынша шаралар қабылдау;

- сауда және әлеуметтік маңызды азық-түлік тауарларына баға белгілеу бөлігінде азық-түлік нарықтарының қызметтерін реттеуші нормативті құқықтық актілердің талаптарын бақылауды күшейту;

- аралық буындарды қысқарту, логистикалық компаниялар қызметтерінің құнын төмендету үшін қаладағы сауда-логистикалық жүйені кеңейту бойынша шаралар қабылдау ұсынылсын.

3. Астана экономикасының тұрақты өрлеуі үшін ауыл шаруашылық басқармасына кәсіпкерлік және өнеркәсіп басқармасымен, энергетика басқармасымен бірлесіп, өнімді өндіру, сақтау, қайта өңдеу және өткізу бойынша инфрақұрылым нысандарының дамуы жөнінде шаралар қабылдау, отандық өндірісті дамыту үшін шарттар жасау ұсынылсын.

4. Ауыл шаруашылық басқармасына Мемлекеттік санитарлы-эпидимиологиялық қадағалау комитетінің Астана қаласы бойынша департаментімен бірлесіп, азық-түлік өнімінің сапасына жүйелі мониторинг жүргізуді жүзеге асыру ұсынылсын.

Тұрақты комиссияның төрағасы





        У. Досаев

